
Resumo: A terminoloxia é unha disciplina en auxe, sobre todo en linguas minorizadas
como o galego. Nos ultimos anos estanse creando abundantes léxicos, glosarios e
dicionarios de diferentes disciplinas entre as que pode ter cabida o deporte. Por este
motivo, e no marco dun proxecto mais amplo, creouse un dicionario plurilingle do futbol
(ainda inédito). Unha vez que o corpus esta elaborado compre analizalo e podese
comezar por estudar a presenza e representacion de voces procedentes doutras linguas.

Palabras clave: léxico, vocabulario, dicionario, glosario, futbol, deportes, préstamo,
estranxeirismo, calco.

Resumen: La terminologia es una disciplina en auge, sobre todo en lenguas minorizadas
como el gallego. En los ultimos afios se estdn creando abundantes Iéxicos, glosarios y
diccionarios de diferentes disciplinas entre las que puede tener cabida el deporte. Por
este motivo, y en el marco de un proyecto mas amplio, se cre6 un diccionario plurilingie
de fatbol (todavia inédito). Una vez que el corpus esta elaborado, es necesario analizarlo
y se puede comenzar por estudiar la presencia y representacion de voces procedentes de
otras lenguas.

Palabras clave: léxico, vocabulario, diccionario, glosario, fatbol, deportes, préstamo,
extranjerismo, calco.

1. Introducion

Esta comunicacion pretende expofier a necesidade que tefien todas as linguas de posuir
unha terminoloxia elaborada. Concretamente, imonos centrar na falta que presenta a lingua
galega dunha terminoloxia deportiva. Podemos comezar xustificando a importancia da
existencia dunha obra destas caracteristicas, en calquera lingua, a partir dunha tira cémica de
Mortadelo e Filemon (F. IBANEZ TALAVERA 1998: 5).

Nela demdstrase que, en contra do que moitos poidan pensar, o léxico deportivo é un
léxico especifico que precisa dunha descricion e explicacion detallada. Asi, e centrandonos no
fatbol porque é o deporte que imos traballar nesta comunicacién con mais detalle, ao falar de
medios pensan en xogadores que s6 posten medio corpo, ao indicar que o arbitro sortea o
campo, créase a imaxe dun arbitro sacando bélas dun bombo, como se da lotaria ou dun bingo
se tratase, ao indicar que hai que marcar o contrario, parece que o marcan cun ferro ardente
como se se marcase un cabalo ou unha vaca’...

Xustificada a elaboracion dunha terminoloxia en lingua galega sobre o campo dos
deportes e, principalmente, unha vez feita a correspondente a un dos deportes con maior fama
como é o futbol, cémpre realizar unha analise detallada dese vocabulario. Nun primeiro
achegamento a esa andlise, centrareime no estudo dos préstamos doutras linguas que forman
parte deste corpus, a partir dun marco teérico inicial.

2. Aterminoloxia en lingua galega

A terminoloxia constitde un campo de estudo con notable importancia dentro das linguas.
Ademais, hoxe en dia esta a vivir unha grande eclosion debido, principalmente, a evolucién e
difusion da ciencia e a técnica na sociedade actual. Esta evolucién vai parella & difusion que
tiveron os medios de comunicacion que permiten distribuir e dar a cofiecer todos eses avances
que se estan a producir (T. CABRE CASTELLVI 1993: 25-26).

Esta notoriedade da terminoloxia vese aumentada no caso de linguas minorizadas, xa que
0s termos empregados nos campos de linguaxes especializadas van estar tomados, case sempre,
da lingua dominante. Nesta situacion, o normal é que os gobernos realicen traballos de
normalizacién da lingua minoritaria, onde a terminoloxia vai ser un dos principais temas que se
van desenvolver. A terminoloxia en lingua galega é un exemplo desta situacion.

O avance que se esta a producir na terminoloxia en lingua galega queda claro coa
aparicioén, recentemente, de varios manuais sobre distintos campos: administracion, economia,
construcion,? etc. Igualmente, é moi importante o labor que realiza no desenvolvemento da
terminoloxia o Termigal (Servizo de terminoloxia galega)® ao resolver as consultas
terminoldxicas de cada persoa que o precise.

Pero no campo dos deportes non existe unha terminoloxia proposta en lingua galega. S6
temos algunhas achegas, como tres artigos publicados na revista Educacion en Galicia no ano
1988. Un dos artigos abrangue o tema do fltbol (B. FERNANDEZ SALGADO 1988), ainda que de
Xeito moi breve. Esta obra constitie un primeiro intento de facer un estudo terminoléxico do
fatbol ainda que con propostas hoxe mellorables. A continuacion, temos unha pequena
publicacion que tamén estuda o léxico do futbol entre os demais deportes (P. NOvO FOLGUEIRA
1988). Posteriormente, 0 mesmo autor da publicacién anterior, xunto con outros investigadores,
publican outra achega ao mundo do fatbol (P. NOovo FOLGUEIRA 1998). Xa que estas tres obras
contan s6 con 226 entradas, 130 e 96 respectivamente, faise necesario elaborar unha obra mais
ampla que achegue termos para todos os conceptos deste campo Iéxico.

Xa moito mais actual é un vocabulario terminoléxico que podemos atopar en lifia*, ainda
que, como 0s anteriores, non presenta moitas entradas, s6 78. Todas foron propostas importantes
no seu momento, pero precisan ser melloradas, ampliadas e revisadas.

3. Aterminoloxia deportiva: o fatbol

Coa tira cémica inicial de Mortadelo® pretendiamos, dunha forma grafica, xustificar a
necesidade de considerar o deporte unha linguaxe especifica e, en consecuencia, amosar a
importancia de crear unha obra terminografica para ela. Son moitos os investigadores que
defenden esta postura, pero 4 vez, parece que existe unha falsa aparencia de facilidade neste
campo que, de xeito intuitivo, pode levarnos a dubidar da sta especificidade. Esa simpleza
deddcese da utilizacion de termos propios da fala habitual, ainda que con significados que se
apartan sensiblemente dela, e da frecuencia con que escoitamos moitos deses termos pola
repercusion que ten o deporte (e principalmente o futbol) na sociedade actual. Os exemplos
extraidos do cémic de Mortadelo® (sortear campo, marcar o contrario) son mostra da
correspondencia de significantes con termos da lingua xeral e da falta de relacion no
significado. De feito, o creador xoga con esa polisemia para provocar a risa no lector. Por outra
banda, a repercusion que os deportes tefien na sociedade, e particularmente o fatbol, percibese
ao observar a cota de pantalla que tefien programas con tematica deportiva, ou a simple
existencia de xornais dedicados unicamente & informacidon deportiva.

O futbol é na actualidade un deporte de masas e, como tal, as palabras que sobre el se
empregan estan na boca de todos. Pero moitas destas formas son palabras tomadas do castelan,

Interlingiistica, ISSN 1134-8941, n° 17, 2007, pp. 130-139 131



ALVAREZ VILLAR, Noemi, “Léxico deportivo en lingua galega: os préstamos no futbol”

Xa que € a lingua teito. A maior parte da informacion do mundo dos deportes en xeral, e do
fatbol en particular, chega a Galicia a través de medios de comunicacion en castelan. No caso da
prensa, basicamente chega a través do castelan, xa que non temos ningln diario deportivo
publicado en lingua galega. Si temos un xornal diario en lingua galega’ que aborda algiin tema
deportivo, ainda que cun tratamento pequeno dentro do corpo da publicacién. Igualmente temos
un xornal semanal® e algunha revista’ que, puntualmente, poden tratar algin tema relacionado
cos deportes pero, como antes mencionabamos, non é o seu acometido.

No mundo da televisién e mais da radio, non obstante, si temos informacion deportiva en
lingua galega. Tanto a Radio Galega como a Televisién de Galicia estan a desenvolver un
importante papel na difusién desta lingua no eido do deporte. De feito, son moitos os termos
que eles introduciron na linguaxe popular e que mesmo callaron na poboacién galega'®. Porén, o
traballo que iniciaron estes medios de comunicacion precisa dun estudo feito con rigor, que
contraste e revise 0s termos que xa estes medios propuxeron no seu momento e que vaia mais
ala. Ten que ser un estudo amplo que cubra todos os ocos na terminoloxia deste campo para asi
poder realizar unha transmision deportiva ou unha crdnica dun partido cos termos axeitados
para cada concepto.

Polo tanto, un dicionario plurilinglie do fatbol é unha necesidade para a sociedade galega.
Unha necesidade que abrangue desde o publico xeral ata profesionais de diferentes areas, nas
que salientan principalmente os xornalistas (sobranceiramente deportivos) e tradutores, que
precisan cofiecer o léxico e expresions propios de cada deporte para poder realizar
correctamente o seu traballo, xa que a lingua é a base no seu labor diario e faise necesario que
estea suficientemente elaborada e cos recursos precisos para artellar os seus comentarios,
cronicas, transmisions ou traducions.

Ante este panorama e tras a mifia experiencia como bolseira do Termigal, elaborei como
primeira fase da mifia tese un dicionario plurilingiie de fatbol (agora en fase de revision) para
continuar despois cos demais deportes™. Ese dicionario conta coa entrada en galego, por ser a
nosa lingua de interese, o castelan; por ser a lingua oficial en todo o Estado; o portugués, por ser
a lingua mais préxima ao galego; o catalan, por ser unha lingua que vive unha situacion similar
a do galego e que é un punto de referencia no labor terminoloxico; o francés, por ser a segunda
lingua romanica mais difundida no mundo e mais o inglés, por ser a lingua de referencia
internacional por excelencia. A presenza de todas estas linguas contrible a decidir con mais
rigor cal é a solucién mais axeitada para o galego unha vez que se observou a solucidén nas
demais linguas.

Evidentemente, a elaboracidn deste dicionario parte dunha premisa clara de intervencion.
Non constitle unha descricion da realidade, sendn unha proposta das solucions mais correctas e,
polo tanto, mais recomendadas tras un estudo detallado de cada concepto e os posibles termos
que lle poderian corresponder. Froito de todas as reflexions e estudos pertinentes elaborouse o
dicionario plurilingue de fatbol con arredor de 1700 entradas.

4. Caracteristicas do Iéxico do futbol

O léxico do futbol que aqui imos estudar é un léxico moi particular, xa que son uns
vocabulos creados, como diciamos no apartado anterior, con vontade prescritiva. E dicir, non se
trata da andlise das palabras que aparecen recollidas nunha comunicacion deportiva
desenvolvida por profesionais ou por calquera membro da poboacion, senén que se trata dun
dicionario elaborado con criterios linguisticos e filoldxicos coherentes para dar resposta a unha
necesidade social. Polo tanto, é unha obra creada tras a analise da realidade da lingua e das stas
posibilidades terminoldxicas. Este tratamento lingiistico detallado vai facer, a priori, que os
préstamos non abunden, xa que, como veremos, é unha premisa respectada en moitas obras
lexicograficas elaboradas en lingua galega, para asi potenciar, sempre que sexa posible, 0 uso de
formas aut6ctonas. Isto non implica que non aparezan préstamos, senén que experimentan un
proceso de andlise e valoracion antes de ser aceptados.

5. Ainmigracion léxica

O titulo deste apartado da nome a unha obra de Gémez Capuz (J. GOMEz CAPUZ 2005),
na que estuda con detalle os termos chegados doutras linguas ao castelan. Ainda que n6s imos
traballar coas palabras que chegan ao galego, desde outras linguas e mesmo do castelan, a base
tedrica que el establece nesta obra podémola adaptar para a lingua que nos ocupa.

A metafora que da titulo a obra é moi axeitada, xa que todos os termos que proceden
doutra lingua e pretenden entrar na nosa son tratados como inmigrantes que non sempre son ben
recibidos polos galegofalantes. Polo tanto, igual que as persoas inmigrantes, tefien que pasar por
un periodo de adaptacion e intentar integrarse e introducirse finalmente na lingua.

Antes de comezar a explicar o marco teérico no que nos imos mover, convén lembrar a
naturalidade dos préstamos (considerados no sentido mais amplo como palabras tomadas
doutras linguas). A existencia dos préstamos é tan antiga como as linguas, Xa que 0s préstamos
nacen das distintas relaciéns entre as sociedades. Unha lingua é creadora de préstamos sempre
que cumpra unha das seguintes condiciéns (ou ambas)**: a) Ter unha hexemonia econémica e
social importante; b) Destacar nun determinado eixe cientifico ou técnico.

A lingua hexemdnica por excelencia no panorama mundial é o inglés, ainda que dentro da
realidade galega o castelan tamén ten o seu peso. No mundo dos deportes, o inglés crea moitos
préstamos, xa que moitas desas actividades tefien a sa orixe en Inglaterra, como vai acontecer
co futbol.

Ao falar de todas esas palabras procedentes doutros idiomas que pretenden entrar no
noso, adoitamos empregar o termo préstamo como forma xeral. Pero, a pouco que intentemos
traballar, vemos que a denominacion de préstamo se emprega para casos moi diferentes e, de
feito, o seu uso aparece alternando con estranxeirismo, xenismo, creacién, calco, préstamo
semantico... sen matizar o significado de cada un deles.

E preciso determinar e definir as distintas categorias coas que imos traballar:
estranxeirismo, préstamo e calco.

En primeiro lugar, podemos establecer a oposicién entre préstamo e calco. Consideramos
préstamo a transferencia directa de significante e significado, mentres que o calco implica a idea
de traducién ou substitucion de morfemas, é dicir, implica tomar prestado un modelo
morfematico e semantico ou s6 semantico. Polo tanto, dentro do calco temos dous grandes
tipos: calco estrutural e calco seméntico™.

Falamos de calco estrutural (GOMEz CAPUZ 2005: 39) cando se produce a substitucién
dunha palabra polimorfeméatica ou composto nominal da lingua modelo (cun significado) por
medio de morfemas ou lexias simples xa existentes por si sés na lingua receptora, de xeito que a
union destes elementos dea lugar a unha expresion polimorfematica ou lexia complexa
descofiecida antes nesa lingua. Polo tanto, producese unha inmigracién do significado e unha
substitucion do significante imitando o proceso de creacion da lingua modelo. E o tipico
exemplo do rafiaceos, tomado do inglés sky-scraper. Tomase o significado de “edificio de
grande altura e moitos pisos” e copiase o sistema de creacidn co v. rafiar e o substantivo ceo.

Mentres, o calco semantico (J. GOMEZ CAPUZ 2005: 43) non implica a creacion dunha
palabra nova na lingua receptora sendn que s se limita a alterar as funcions ou significados
dunha palabra simple xa existente na lingua receptora, a través da extension semantica. Isto é o
que acontece no recorrente exemplo de rato, a través do inglés mouse, que ademais de ter o
significado «pequeno mamifero roedor, de cor gris ou parda e rabo delgado e longo», ten o de
«dispositivo manual que permite localizar na pantalla un punto e actuar sobre el»™.
Tradicionalmente o galego s6 tifia o significado de pequeno roedor, pero por influxo do inglés
experimentou un proceso de extension semantica e adquiriu o significado de dispositivo
informatico.

Establecida a oposicién entre calco e préstamo, temos que matizar a definicion de
estranxeirismo para poder opofielo aos dous anteriores xa explicados. Son moitos 0s gramaticos
e lexicografos que abordaron este tema, pero podemos considerar a definicion de Seco (M.
SECO REYMUNDO 1977: 197):

La suerte de las palabras importadas que cominmente se llaman préstamos es, naturalmente, muy

diversa. Atendiendo al grado de su incorporacion, y desde un punto de vista sincrénico, hay que

distinguir entre las voces extranjeras que el idioma ha asimilado totalmente a su sistema, voces ya

«digeridas» por la lengua, que son los préstamos propiamente dichos, y las palabras que en su

grafia, o en su pronunciacion, o en ambas cosas a la vez, acusan en los hablantes una conciencia de
que emplean una palabra extranjera, voces que todavia se sienten «enquistadas» en el idioma: son
los extranjerismos. Un ejemplo de préstamo seria jardin, palabra que el castellano tomé del
francés en la Edad Media y que hoy todo el mundo emplea sin plantearse ni remotamente su origen
forastero. Un ejemplo de extranjerismo, en cambio, lo tenemos en la palabra sketch, que suele
escribirse entre comillas.

Fai unha mestura Seco de criterios formais e intuitivos. Resulta menos arbitrario seguir
un criterio formal, asi que consideraremos estranxeirismos aquelas palabras que non amosan
ningun tipo de adaptacién, senén que se reproducen na lingua receptora igual que na lingua
orixe. Mentres, serdn préstamos aquelas palabras que sofren un proceso de adaptacion & grafia
da lingua receptora’®. Polo tanto, é un estranxeirismo hooligan, mentres que é un préstamo
fltbol, xa que é unha palabra adaptada do inglés football*.

6. Tratamento no galego das palabras non-galegas

A partir do estudo de varias obras lexicogréficas en lingua galega’ pdese extraer (X.
RODRIGUEZ Rio 2004: 409-410) unha conclusion do tratamento xeral deste tipo de unidades:

a)  Purismo moderado na admisién de préstamos.

b)  Defensa da ampliacién planificada do idioma galego.

c) Aceptacion de formas fortemente instaladas no idioma (excepto os castelanismos)
ainda que debesen rexeitarse cun criterio linglistico.

d) A adecuacién & estrutura do galego (por medio do préstamo e dos calcos) como
forma mais habitual de integracion.

e)  Seguimento da pronuncia como padron primordial 4 hora de adaptar un préstamo.

Se este é 0 padron que segue a lingua galega en boa parte da sta producion lexicografica
coémpre comprobar se ese modelo é o que aparece no dicionario de futbol.

Ao comezar, observamos que os dous primeiros puntos (a e b) se reflicten no dicionario,
Xa que é unha decisién previa a realizacion do traballo. Ao analizar un corpus propio podo falar
dos criterios de elaboracidn e, evidentemente, eses criterios contifian os dous primeiros puntos
que operan de forma xeral no léxico galego.

O terceiro punto tomouse con delicadeza e, de feito, as formas aceptadas, ainda que se
debesen rexeitar segundo criterios linglisticos, son moi poucas. Poderimos considerar tifosi (xa
que poderiamos denominalos xenericamente como seguidores, afeccionados) e hooligan
(seguidor agresivo). A razén de mantelos vén xustificada polo seu significado. Ainda que tifosi
significa seguidor, leva implicito seguidor italiano cunhas caracteristicas determinadas.
Igualmente, hooligan leva asociadas unhas caracteristicas de agresividade e nacionalidade que
parece que non quedan suficientemente claras con seguidor ou seguidor agresivo.

O punto d) verificase no noso corpus, Xa que 0s estranxeirismos son poucos. Ademais dos
mencionados no paragrafo anterior aparecen: calcio, canarinho, catenaccio, soccer, hat trick...
A maioria das entradas do noso corpus que estan tomadas doutras linguas aparecen agrupadas
baixo o grupo de préstamos: fatbol, penalti, antifatbol, lider... ou de calcos: bocadillo, cantar,
cantada, recollebaléns, tombaxigantes, vaca sagrada, urxencias histéricas...

Finalmente o punto €) indica que predomina a adaptacion fonética sobre a adaptacién
gréafica. E dicir, que adaptamos a palabra para que na nosa lingua tefia unha pronuncia similar &
pronuncia gque existia na lingua orixinal. Isto é o que acontece en: fatbol, lider, penalti,
antifatbol, gol, derbi...

Falta no artigo de Rodriguez Rio unha analise das linguas orixe que proporcionan a
maioria dos préstamos no léxico xeral. Esa clasificacion pode non aparecer, xa que varia en
funcién do campo de especialidade, ainda que, como norma, son o inglés e o castelan os que
mais préstamos doan ao corpus da lingua galega. O influxo do inglés é unha realidade en todas
as linguas, debido a difusion e status desta lingua no panorama actual, mentres que o dominio
do castelan vén condicionado pola proximidade linglistica e xeografica de ambas as linguas e,
sobre todo, porque durante moito tempo foi a lingua de prestixio (e para moitos ainda o segue
sendo) dentro do panorama galego.

Se este é o panorama xeral dentro da lingua galega, non podia ser doutro xeito na
linguaxe especifica do fatbol. O influxo do castelan, xa antes comentado, débese a esa chegada
masiva de informacion deportiva a través do castelan, principalmente na prensa escrita, € 0
influxo do inglés estd motivado, principalmente, pola aparicién do futbol en Inglaterra.

Polo tanto, de entrada semella que o tratamento que reciben os termos tomados doutras
linguas nun dicionario especializado de fltbol concorda coa que se produce no Iéxico xeral.
Predomina a introducion controlada de palabras estranxeiras no noso idioma, que ademais,
cando entran, téndense a adaptar e a convertese axifia en préstamos. E eses préstamos,
normalmente, adaptanse para respectar a pronuncia orixinal por riba do respecto pola grafia.
Igualmente, as linguas orixe dos préstamos deste Iéxico especializado son as mesmas que lle
proporcionan os préstamos ao léxico xeral: castelan e inglés.

7. Andlise do corpus

Neste primeiro achegamento as palabras tomadas doutras linguas e presentes nun corpus
do fatbol, imos analizar, con un pouco de detalle, os estranxeirismos e o0s préstamos. Os calcos
non poderan ser estudados de xeito exhaustivo para axeitarse & extension programada do
traballo, asi que s6 se amosara unha pequena achega ao estudo deste campo.

Os estranxeirismos, as palabras tomadas doutras linguas que non presentan ningun tipo de
adaptacion, que aparecen no corpus son™®:

Calcio: nome co que se cofiece o fltbol en Italia. Por extension, xogo defensivo que ali se practica.

Calcio in costume: deporte de balon que se practica na Florencia do Renacemento e que lle d&

nome ao calcio actual.

Canarinho: relativo ou pertencente & seleccion brasileira de fatbol, a causa da cor amarela da sta

camiseta, propia da plumaxe do paxaro.

Carioca: relativo ou pertencente a Rio de Xaneiro e aos seus habitantes e, polo tanto, aos

xogadores brasileiros procedentes desta cidade.

Catenaccio/Sistema catenaccio: tactica defensiva que consiste nun reforzamento da lifia de

defensas, destinada a frear os ataques do equipo contrario.

Club: asociacion de persoas afeccionadas ao fltbol, que tefien como obxectivo manter un equipo

en competicidns oficiais.

Futbolin: xogo que se practica nunha tdboa que representa un campo de fltbol, con catro barras de

ferro que tefien pegadas as figuras dos once xogadores e cunha pelota.

Hat trick: accion de marcar un xogador tres goles nun partido.

Goal average: procedementos matematicos para desfacer un empate entre dous ou mais equipos

que obtiveron 0 mesmo nimero de puntos ao final dunha competicion.

Hooligan: afeccionado violento inglés.

Hooliganismo: movemento de apoio ao propio equipo, aparecido en Inglaterra, que se caracteriza

pola paix6n dos afeccionados e, sobre todo, pola violencia.

Play off: conxunto de partidos, ben de eliminatoria ben de liguifia, que se disputan ao acabar un

campionato de liga regular.

Soccer: o deporte do fatbol nos Estados Unidos.

Sportinguista: relativo ou pertencente ao Real Sporting de Xixén.

Tifosi: afeccionado deportivo italiano.

Torcedor: afeccionado dun equipo brasileiro ou da seleccion de Brasil.

Torcida: afeccidn dun equipo brasileiro ou da seleccion de Brasil.

Entre todos 0s estranxeirismos merecen especial comentario aquelas palabras que non
sufriron ningln tipo de adaptacion pero nas que, probablemente, tampouco se vai producir
ningunha modificacion, xa que formalmente poderian ser galegas. Esas palabras son: carioca,
futbolin®®, torcedor e torcida.

Polo tanto, debemos dubidar en catalogalas como estranxeirismos. Se cadra, convén
redefinir o termo estranxeirismo como aquela palabra que se introduce nunha lingua procedente
doutra sen amosar ningun tipo de adaptacién grafica a lingua meta, agas cando a grafia da
lingua meta sexa coincidente coa da lingua orixe; nestes casos falaremos de préstamo. En
consecuencia, 0s catro exemplos que acabamos de comentar non pasan por unha fase na que se
denominan estranxeirismos, porque a forma da palabra coincide cunha posible construcién da
lingua meta. Todas as formas comentadas serian préstamos baixo este criterio.

Visto desde este punto de vista, o estranxeirismo implica que unha palabra non sofre
ningunha adaptacién grafica pero si, na maioria dos casos, fonética, xa que case todas as
palabras mostran algin tipo de modificacion fonética e non se articulan exactamente igual que
na lingua orixe. Esas modificacions van desde a entoacién ata a diferente forma de pronunciar
vogais e consoantes. Cando un inglés e un galego din goal average, a pesar de que semellen ser
a mesma palabra, a pronunica non é exactamente igual.

Igualmente, é dificil que se produza algunha modificacién na grafia da palabra club,
debido ao tempo que leva no idioma e ao feito de que esa sexa a solucion do castelan. Ainda que
na pronunica se tende a omitir o [b] final, parece xa dificil modificar a forma escrita. Pola
contra, a solucién propia do portugués, a lingua mais préxima ao galego, é clube pero neste
caso, como acontece de forma xeral no galego, é probable que condicione mais a evolucion o
influxo social do castelan que a proximidade linglistica entre galego e portugués.

Hooliganismo é unha palabra que parece estar a medio camifio entre o estranxeirismo e 0
calco. Esta inspirada no inglés hooliganism e adaptase o sufixo, pero non a palabra base.
Realmente parece un calco, xa que a partir da palabra base hooligan copiamos o sistema de
formacion do inglés (sufixo —ism no inglés e —ismo no galego) para indicar «movemento de
apoio ao equipo que se caracteriza pola paixon dos afeccionados e pola violencia». E dicir é o
movemento propio dos hooligan, polo que a palabra base non ten sentido modificala, sobre todo
cando é un estranxeirismo introducido na lingua. Ademais é un sistema de referencia, ao ver
hooliganismo entendemos que ten relacion con hooligan (seareiro inglés ou mesmo seguidor
agresivo). Pero, con todo, non a podemos considerar calco porque non se corresponde coa
definicion de calco estrutural. No se trata dunha substitucion dunha palabra polimorfematica por
medio de morfemas xa existentes na propia lingua, senén que se toman elementos da propia
lingua e outros da lingua orixe.

Relacionado co anterior temos que comentar a voz sportinguista. Dicimos relacionada
porque semella que esta creada segundo o sistema da anterior pero non é certo. A anterior esta
formada seguindo o sistema de creacién de palabras doutra lingua e esta segue un sistema
propio. Esta entrada do dicionario férmase sobre unha base estranxeira (Sporting, 0 home do
club) pero seguindo un sistema produtivo na propia lingua. O sufixo —ista é o propio para
indicar «xogador, seguidor ou partidario de», de feito, o seareiro do equipo galego Celta de
Vigo é celtista e o seguidor do Deportivo da Corufia, deportivista. Polo tanto, é un caso similar
ao anterior pero non existe a posibilidade de relacionala cos calcos, xa que a palabra se crea
directamente no galego, ainda que coa particularidade de que a palabra base é un
estranxeirismo®. Se cadra é preciso acufiar algtn tipo de denominacién para este tipo de
creaciéns como semiestranxeirismo.

Corresponde facer tamén unha analise das linguas que dan orixe a estes termos. Catro
palabras proceden do italiano (calcio, calcio in costume, catenaccio e tifosi), catro do portugués
ou brasileiro* (canarinho, carioca, torcedor, torcida), oito do inglés (club, hat trick, goal
average, hooligan, hooliganismo, play off, soccer, sportinguista) e unha do castelan (futbolin).

Os préstamos son as palabras tomadas doutras linguas que si presentan adaptacion
gréafica®’. Alguns presentes no N0So COrpus son:

Alevin: [equipo ou categoria] que inclie os futbolistas de idades entre dez e once anos.

Campion: club ou equipo que venceu un campionato ou torneo.

Chéndal: vestimenta que levan os futbolistas cando van a un partido, cando quentan antes dun

partido ou cando son suplentes.

Derbi: partido entre equipos da mesma vila, cidade, rexién ou pais entre os que hai unha gran

rivalidade.

Fatbol: deporte de equipo disputado entre dous equipos de once xogadores coa finalidade de

introducir o balén, impulsado cos pés ou coa cabeza, na porta do equipo contrario.

Gol: accion e efecto de facer entrar o balén na porta, polo aire ou a rentes do chan, facendo que

traspase completamente a lifia de gol.

Lider: equipo que ten méis puntos nunha competicion de liga ou liguifia ou maior diferenza de

goles, en caso de empate con outro equipo, e que, polo tanto, é o primeiro.

Palmarés: conxunto de titulos dun xogador, técnico ou equipo.

Paradifia: pequena parada que realiza o lanzador dun penalti no percorrido cara ao balén para

enganar o porteiro ou para adivifiar cara a onde se vai tirar.

Penalti: castigo imposto a un equipo polo cal o equipo contrario lanza o balén desde o punto de

penalti cara & porta do equipo infractor sen outra posible accidn defensiva que a do porteiro.

En primeiro lugar podemos amosar as linguas de procedencia destas palabras. Tres
proceden do francés (alevin, chandal e palmarés), unha do italiano (campidn), unha do
portugués ou brasileiro (paradifia) e cinco do inglés (derbi, fatbol, gol, lider e penalti).
Novamente, as palabras procedentes do inglés son as que mais abundan. Con todo, case todas,
sexa cal for a lingua de procedencia, nos chegan a través do castelan.

Podemos destacar a palabra tomada do brasileiro paradifia, xa que presenta adaptacion
grafica, mentres que outra palabra similar como canarinho non a presentaba. A razén desta
oposicion radica na semellanza co galego. A palabra paradifia pode existir no galego co mesmo
significado que no portugués. E o diminutivo de parada «accion de parar». Polo tanto, significa
unha parada pequena. Evidentemente non é entrada de dicionario porque é un diminutivo, pero é
facil realizar un calco, unha extension semantica da voz paradifia para aplicala a «pequena
parada que realiza o lanzador dun penalti...». Mentres, canarinho, ainda que poderia usarse en
lingua galega, non é unha palabra de uso habitual e, de feito, non se aprecia, nunha primeira
observacion, que € un derivado do nome do paxaro «canario». Menos ainda se entende que
significa «de cor amarela» por semellanza coa cor do animal.

Nas adaptacions do francés observamos que se mantén a grafia francesa e se adapta as
regras de acentuacion do idioma galego. Mentres nas palabras do inglés adaptase de tal xeito
que a pronuncia resultante poida ser o mais parecida & da lingua orixinal. Son exemplos
destacados lider (<leader) e futbol (<football).

Os calcos son as translacions, duns idiomas a outros, mais dificiles de estudar. De feito,
moitas veces, desde un punto de vista meramente sincrénico non se poden percibir. Polo tanto,
como precisariamos un estudo moito mais extenso para poder expofier este apartado, imos sé
introducir aqui algin exemplo para amosar a slUa existencia no noso corpus. De feito, a
existencia é intensa, xa que os calcos do castelan son moitos, debido ao tipo de relacién
existente entre as duas linguas. Xa comentamos, noutro punto desta exposicion, o influxo que
exerce o castelan sobre o galego en calquera campo Iéxico da nosa lingua, pero especialmente
no fatbol, debido & presenza da prensa deportiva en lingua castela en territorio galego, xunto coa
ausencia de prensa deportiva en galego. Temos que diferenciar, como antes formulamos, a
oposicion entre calcos estruturais e calcos semanticos. Serian exemplos de calcos seméanticos
voCces como:

Bocadillo: infraccion na cal un xogador é esmagado entre dous adversarios.

Cantada: erro moi claro dun xogador, principalmente do porteiro ou dun defensa, nun balén que

podia ser defendido con facilidade.

Cantar: facer unha cantada o porteiro ou a defensa.

A extension semantica de bocadillo parte do inglés ainda que ao galego chega a través do
castelan. De feito, bocadillo é un préstamo23 do castelan totalmente introducido no idioma,
dentro do campo léxico da alimentacion. A extensién semantica de cantar e cantada chéganos
directamente do castelan.

Mentres, son exemplos de calcos estruturais:

Recollebalédns: rapaz situado nalgin lugar do terreo de xogo coa mision de coller os baléns que

saen do terreo de xogo e darllos ao xogador que o ten que pofier en movemento.

Tombaxigantes: equipo modesto que chega a ganarlle a un ou mais equipos favoritos ou, en teoria,

superiores.

A primeira é un calco do castelan a partir de recogepelotas e a segunda é un calco do
portugués a partir de tomba-gigantes. Pero dentro dos calcos estruturais non nos podemos
esquecer das unidades sintagmaticas:

Vaca sagrada: xogador que, polo feito de ser veteran, estar consagrado ou ter unha ficha méis alta

ca o resto, constitle unha certa autoridade no seo do equipo.

Urxencias hitoricas: necesidade dun equipo de obter titulos debido & escaseza deles nos dltimos

anos.

As duas son calcos do castelan introducidos, sobre todo, a través da prensa en castelan.

8. Conclusiéns

Son varias as conclusions que podemos extraer deste traballo:

1. E necesario elaborar unha terminoloxia deportiva en calquera lingua.

2. E preciso crear esa terminoloxia en lingua galega, con certa vontade prescritiva, para
eliminar os excesivos préstamos (tomado este termo en sentido xeral) doutras linguas e,
en especial, do castelan.

3. Unha vez elaborado o corpus, observamos que a presenza de estranxeirismos, préstamos
e calcos mantén unha correspondencia coa que aparece no léxico xeral.

4. Esa correspondencia co léxico xeral vese na escaseza de estranxeirismos, presenza de
préstamos, normalmente adaptados para amosar unha pronuncia similar a da lingua
orixe, e abundancia de calcos.

5. Finalmente unha reflexion que invita a revisar con detalle os calcos do castelan e ver en
que medida poderian ser adaptados ao galego.

Notas

! Por falta de espazo non podemos incluir as imaxes que se corresponden con cada exemplo. Como
modelo amosamos a vifieta introdutoria, na que se presenta a polisemia de marcar o contrario.

2 Dentro da bibliografia citamos algunhas destas obras.

® O Termigal esta integrado dentro do Centro Ramén Pifieiro para a Investigacién en Humanidades, ao
que se pode ter acceso a través do enderezo www.cirp.es.

* Atopamolo na péxina http://www.galego.org/vocabularios/futbol.html. Aparecen divididos os termos en
catro campos e un apartado chamado locuciéns e frases feitas.

®Vid. nota 1.

® Vid. nota 1.

" Galicia hoxe é o Gnico diario en lingua galega. Pédese consultar en www.galicia-hoxe.com

8 A Nosa Terra.

° Tempos novos.

19 Son moitos os exemplos pero, de modo intuitivo, parece que dous dos que mais triunfaron foron
seareiro (persoa que sente unha grande afeccion por un determinado equipo deportivo, afeccionado) e
bancada (conxunto de asentos nun estadio ou campo de futbol).

1 O Dicionario plurilingiie de fiitbol foi presentado como TIT e aprobado polo tribunal correspondente
na Universidade de Santiago de Compostela o 6 de setembro de 2005, baixo a direcciéon do doutor
Manuel Gonzélez Gonzélez, catedratico de Filoloxia Romanica da Universidade de Santiago Compostela.
12 Evidentemente, ainda que unha lingua non cumpra ningunha das ddas condiciéns, de xeito puntual,
tamén pode xerar préstamos.

3 Gémez Capuz utiliza dlias denominaciéns para o fenémeno que eu chamo calco semantico. Os nomes
que lle d& o autor son calco seméntico e préstamo seméntico. Considero necesario restrinxir o nome de
calco semantico para este fendmeno, xa que haberia unha contradicion interna ao empregar o nome de
préstamo seméntico. Se, inicialmente, establecemos como préstamo a transferencia directa de significante
e significado non podemos empregar a denominacion de préstamo para unha transferencia unicamente de
significado. Ben é certo que deste xeito utilizamos o nome calco (estrutural ou semantico) para dous
fenémenos moi diferentes pero que amosan unha base comun: a transferencia de significado e a non
transferencia de significante.

4 Definiciéns extraidas do Diccionario da Real Academia Galega, adaptadas 4 nova norma aprobada
pola RAG en xullo de 2003.

5 Xa desde este momento temos que amosar a nosa opinidn con respecto aos préstamos. Ainda que
tradicionalmente se mantén que son préstamos aquelas palabras que amosan unha adaptacion & grafia ou &
fonética da lingua receptora, cremos que presentar unha adaptacion & fonética da lingua receptora non
implica que sexa un préstamo xa que non hai, practicamente, ningin estranxeirismo que non presente
unha adaptacion fonética. Se unha minima adaptacién fonética implica que sexa préstamo estariamos
negando, practicamente, a existencia dos estranxeirismos.

16 Como despois veremos, é unha adaptacion grafica, intentando respectar a pronuncia orixinal.

7 As obras analizadas foron: Vocabulario ortogréfico da lingua galega (SANTAMARINA FERNANDEZ,
ANTON E GONZALEZ GONZALEZ, MANUEL, 2004), Diccionario de dubidas da lingua galega (FERNANDEZ
SALGADO, BENIGNO 1991), Vocabulario dos deportes (NOVO FOLGUEIRA, PAULINO 1988), “Glosario de
anglicismos: propostas de traduccion e adaptacion” (CONSTENLA BERGUEIRO, GONZALO 1994).

'8 Algunhas das definicions estan acurtadas para adaptarse ao espazo permitido para este traballo.

19 Esta palabra é un préstamo (segundo se vai explicar a seguir) do castelan, porque non amosa ningdn
tipo de adaptacion nin a vai presentar no futuro, porque a sta grafia concorda coa propia do galego. Isto
non explica o proceso de creacién no castelan, que non imos detallar aqui porque non lle afecta ao galego.
De feito no casteldn a consideracion pode ser bastante distinta, pois tratase dunha palabra que se crea co
sistema de formacion de palabras propio do idioma pero a partir dun préstamo.

2% Debido ao curto espazo que posuimos non nos é posible analizar con detalle todos os estranxeirismos,
pois serfa un caso similar a este racinguista.

! Non nos interesa neste tipo de palabras se proceden de Portugal ou de Brasil, nin se procede do
portugués ou brasileiro, senén que proceden desa familia lingtistica.

“Z |nsistimos en que para ser préstamo precisa presentar adaptacion grafica, xa que a adaptacion fonética
aparece tamén en moitos estranxeirismos, pois ao pasar unha palabra, dunha lingua a outra, transférmase
a entoacion e adaptanse boa parte dos sons a aqueles que existen na lingua de destino.

2% Lembremos que falabamos de préstamo cando a palabra coincidia plenamente na lingua orixe e na meta
e, por acaer ben a grafia da lingua orixe na lingua meta, esa forma non ia sufrir ningunha adaptacién.

